
       
       
E-postadresse: 
sfvlpost@statsforvalteren.no 
Sikker melding: 
www.statsforvaltaren.no/melding 

 Postadresse: 
Njøsavegen 2 
6863 Leikanger 

 Besøksadresse: 
Njøsavegen 2, Leikanger 
Statens hus, Kaigaten 9, Bergen 
Fjellvegen 11, Førde 
 

 Telefon: 57 64 30 00 
www.statsforvaltaren.no/vl 
 
Org.nr. 974 760 665 

  Vår dato:  Vår ref: 

  23.02.2021  2020/19160 
     

  Dykkar dato:  Dykkar ref: 

  18.12.2020   
   

 Saksbehandlar, innvalstelefon 

 Øistein Aasland, 5557 2322 
  
 
 
  

DNT Oslo og Omegn  
 
  
Att. Jan Erik Reiten 
 

  

 

Løyve til å setje opp antenne for mottak av 4G-signal på Sandhaug 
turisthytte – Hardangervidda nasjonalpark 

Statsforvaltaren i Vestland gjev DNT Oslo og Omegn løyve til å setje opp ei antenne med 
batterikasse og solcellepanel for å gje 4G-signal til Sandhaug turisthytte på gnr. 33, bnr. 2 i 
Eidfjord kommune innan for Hardangervidda nasjonalpark. 
 
Dispensasjonen er gitt med heimel i naturmangfaldlova § 48. Det er sett vilkår til løyve. 
 
Vi viser til søknad frå DNT Oslo og Omegn v/ Jan Erik Reiten, datert den 16. desember 2020. 
 
Bakgrunn for saka 
DNT Oslo og Omegn søker om løyve til å setje opp ei antenne med batterikasse og solcellepanel 
omlag 870 m nordaust for Sandhaug turisthytte for å betre mottak av 4G-signal på turisthytta. 
Grunna overgang til / etablering av eit felles bookingsystem for sine betjente turisthytter, treng dei 
betre 4G-dekning enn det dei har i dag. I dag har dei internettforbindelse over satellitt, og det viser 
seg at det ikkje gjev eit godt nok samband for bookingsystemet. Dette 4G-nettet skal ikkje vera ope 
for andre brukarar eller besøkjande på hytta. 
 
Sjølve antenna er ganske lita (14 x 14 x 10 cm) og monterast på ein stokk eller ei ramme, og dette 
kan skjulast med å varde stein rundt. I tillegg vil det være ei kasse på ca. 60 x 60 og  50 cm høy og det 
må plasserast eit solcellepanel i / på varden for å sikre straum. For å få 4G-signala heilt fram til 
Sandhaug, må det setjast ut ei tilsvarande antenne på Trondsbunuten – rett på utsida av 
nasjonalparkgrensa. Ettersyn av antennene og utstyret vil skjer jamleg av styraren på turisthytta. 
 
Vår vurdering 
Statsforvaltaren viser til verneforskrifta og til Forvaltningsplanen for Hardangervidda nasjonalpark 
(godkjent i 2011). Føremålet med Hardangervidda nasjonalpark er å verne ein del av eit særleg 
verdfullt høgfjellsområde på ein slik måte at landskapet med planter, dyreliv, natur- og kulturminne 
og kulturmiljøet elles vert bevart, samstundes som området skal kunne nyttast for landbruk, 
naturvenleg friluftsliv og naturoppleving, jakt og fiske og undervisning og forsking. 

Verneforskrifta si § 4.1.1 seier at; «Landskapet skal vere verna mot utbyggingar, anlegg og andre inngrep 
av alle slag, ……. Opplistinga er ikkje uttømmande.» 
 
Det er dermed i utgangspunktet ikkje opna for etablering av ein slik installasjon det her vert søkt om, 
så det er § 48 i Naturmangfaldslova som må nyttast som heimelsgrunnlag i denne saka.  
 
Her står det mellom anna at. «Forvaltningsmyndigheten kan gjøre unntak fra et vernevedtak dersom det 
ikke strider mot vernevedtakets formål og ikke kan påvirke verneverdiene nevneverdig, eller dersom 
sikkerhetshensyn eller hensynet til vesentlige samfunnsinteresser gjør det nødvendig.» 
 
Fylkesmannen kan ikkje sjå at oppsetting av ei slik antenne med batterikasse og solcellepanel vil 
påverka verneverdiane nemneverdig. Vi meiner det viktig at turisthytta får greie tilhøve for booking. 
 
Saka vart sendt til Tilsynsutvalet i Vestland for Hardangervidda nasjonalpark og Villreinnemnda for 
Hardangerviddaområdet på ei kort høyring den 28. januar 2021. 
 
Tilsynsutvalet i Vestland handsama søknaden i møte 4. februar 2021 og gjorde fylgjande vedtak om 
uttale: «Tilsynsutvalet ynskjer at Statsforvaltaren freistar få DNT til å istaden for å setje opp ei mindre 
antenneløysing, som berre skal gjelde for Sandhaug turisthytte, inngår samarbeid med Telenor om å opne 
for 4G-løysing for alle som har hytter / ferdast i området ved Lågen. Kan DNT søkje om / bidra til å få inn 
4G frå Berakupen / Blyvarden?» 
 
Villreinnemnda for Hardangerviddaområdet har ikkje kome med nokon uttale 
 
Søknaden er og vurdert etter naturmangfaldlova §§ 8-12. 
 
§ 8 kunnskapsgrunnlag: Statsforvaltaren meiner vi har eit relativt godt kunnskapsgrunnlag i denne 
saka gjennom søknaden. Etter vår meining vil ikkje denne installasjonen få nokon innverknad på 
verneinteressene. 
 
§ 9 føre-var-prinsippet: Vi kan ikkje sjå at det vil være fare for at den omsøkte antenna vil ha ukjende, 
store negative konsekvensar for verneverdiane. Den skal være mellombels, til 4G-dekninga vert 
betra i området, og den er enkel å fjerna når den ikkje lenger er naudsynt. 
 
§ 10 økosystemtilnærming og samla belastning: Vi kan ikkje sjå at det omsøkte tiltaket vil auke den 
samla belastninga.  
 
§ 11 kostnadene ved miljøforringing skal berast av tiltakshavar: Vi ser ikkje at det er relevant å 
vurdere dette, då det ikkje er stor fare for miljøforringing ved gjennomføring av tiltaket. 
 
§ 12 miljøforsvarlege teknikkar og driftsmetode: Oppsetjinga og utforminga av stativ eller steinvarde 
må gjerast på ein slik måte at det går mest mogleg i et med omgjevnadene. Den må setjast opp på 
ein slik måte at den kan demonterast og fjernast.   
 
 
Vedtak 
Statsforvaltaren i Vestland gjev DNT Oslo og Omegn løyve til å setje opp ei antenne med batterikasse 
og solcellepanel for å gje 4G-signal til Sandhaug turisthytte på gnr. 33, bnr. 2 i Eidfjord kommune 
innanfor Hardangervidda nasjonalpark. 

Vedtaket er heimla i § 48 i naturmangfaldlova «Dispensasjon frå vernevedtak». 
 
Det vert sett følgjande vilkår til løyvet: 
 Antenna, batterikassa og solcellepanelet skal ha ei utforming og plassering som vert skildra i 

søknaden datert 16. desember 2021. Staden ligg om lag 870 meter nordaust for turisthytta. 
 Oppsetjinga og utforminga av stativ eller steinvarden må gjerast på ein slik måte at det går mest 

mogleg i eitt med omgjevnadene. Utstyret må setjast opp på ein slik måte at den kan 
demonterast og fjernast utan at det gjev spor i terrenget.  

 Det kan plukkast stein i nærleiken av oppsettingsstaden for å varde stein rundt stokken eller 
ramma som antenna skal monterast på.  

 Dersom teknologisk utvikling eller betring av 4G-dekning gjer at det ikkje lenger er trong for 
antenna, batterikassa og solcellepanelet, så skal dei fjernast av søkjar. 

 
 
Vedtaket kan påklagast til Miljødirektoratet av part i saka eller andre med rettsleg klageinteresse, jf. 
forvaltningslova § 28. Klagefrist er 3 veker etter at ein er kjent med vedtaket. Klage skal stilast til 
Miljødirektoratet, men skal sendast til Statsforvaltaren i Vestland. 
 
 
 
Med helsing 
 
Stein Byrkjeland 
fagdirektør 

  
 
Øistein Aasland 
seniorrådgjevar 

